
КIыщокъуэм и Iуащхьэ

Краснодар крайм и губерна-
тор Ткачев Александррэ Адыгэ 
Республикэм и Iэтащхьэ Тхьэ-
кIушынэ Аслъэнджэрийрэ ды-
гъуасэ зэхуэзащ. Илъэсибл ипэ 
бадзэуэгъуэм и 23-м щIыналъи-
тIым я зэныбжьэгъугъэмрэ зэ-
дэлэжьэныгъэмрэ теухуа зэ-
гурыIуэныгъэ зэращIылIауэ 
щы тащ. Иджы аргуэру Iэ зы-
щIадза апхуэдэ дэфтэрым лъа-
бжьэ хуэхъуар зэгъунэгъу хэ-
гъуэгуитIым я зэрылъытэны-
гъэр гъэбы дэ нырщ, дяпэкIи 

ТхьэкIушынэ Аслъэнджэрий
Кубаным егъэлъапIэ

къы пыщэнырщ. 

ЗЭГУРЫIУЭНЫГЪЭМ къыщыхьащ зэрызэдэлэжьэ-
ну унэтIыныгъэхэри, ар егъэджэныгъэ IэнатIэм къы щы-
щIэдзауэ экономикэ зэпыщIэныгъэхэмкIэ еух. Ткачев 
Александр жиIащ Кубаным щыщ сабийхэм я лъахэр щра-
гъэдж дерсхэм Адыгейм и тхыдэм щыщи хагъэхьэну 
зэрамурадыр. 

ДяпэкIэ зэгъусэу зэлэжьыну Iуэху нэхъ инхэм ящыщщ 
Псыжь тралъхьэну лъэмыжыщIэр. Ар дызэрыт илъэсым 
и кIэхэм ухуэн щIадзэнущ. 

ЗэIущIэм и кIэухым губернаторым Краснодар крайм и 
дамыгъэ нэхъыщхьэр - «Кубаным Лэжьыгъэм и ЛIы-
хъужь» дыщэ медалыр - ТхьэкIушынэ Аслъэнджэрий 
иритащ. «Сыт хуэдэ Iуэхуми цIыху пашэ иIэщ. Илъэси 
7-м къриубыдэу ди зэпыщIэныгъэхэм IуэхуфI куэд 
 кърикIуащ. Дэ зэныбжьэгъугъэ ди зэхуаку дэлъщ, сыт 
щыгъуи зым жиIэр адрейм зэхех», - къыхигъэщащ Тка-
чев Александр. 

Ди къуэш республикэм и Iэтащхьэ ТхьэкIушынэ Ас-
лъэнджэрий къыхуащIа гулъытэмкIэ дохъуэхъу, дяпэ-
кIи и щIыхьым къыхэхъуэрэ и Iуэхухэр ефIакIуэу лэ-
жьэну ди гуапэщ. 

Дунейпсо Адыгэ Хасэ,
Къэбэрдей Адыгэ Хасэ,

 «Адыгэ псалъэ» газетым и редакцэ. 



Африкэм
и зы Iыхьэ Пщэдейрей

ныбгъуэ нэхърэ,
нобэрей бзу 



Iэдэм телевизоркIэ мыхъуу, езыр и 
щхьэ кIэ япэу щыслъэгъуар 1980 гъэхэм 
я пэщIэдзэрщ, Хьэтуей и Iыхьлыхэм я 
деж нэкIуауэ. Нобэ хуэдэу сощIэж, ар 
цIыху Iув зыдэт пщIантIэм ныщыдыхьам, 
псоми «мор Гъут Iэдэмщ» жаIэу зэ-
падзыжу зэрытепсэлъыхьар. Абы щы-
гъуэ и щIа лэгъуэт, ауэ Къэбэрдей псом 
къа цIы хуакIэт, «ХьэщIэщ» нэтыным и 
фIыгъэ кIэ. Ар екIуэкIмэ, жьыи щIэи абы 
еплъырт, апхуэдизкIэ цIыхур къыдихьэ-
хати. 

ПЭЖЫМ ухуеймэ, а зэманым жьакIуа-
гъэ леи бгъэдэлъакъым, ауэ жиIэхэр еда-
Iуэхэр зыщымыгъуазэ гъэщIэгъуэн за-
щIэу зэхэлъти, узыIэпимышэнкIэ Iэмал 
иIэтэкъым. МыдэкIэ газетхэм, журналхэм 
къытрыригъадзэу щытахэри абы хызо-
лъхьэжри, сэ шэч къытесхьэркъым комму-
нист идеологием дигуэжауэ щыта лъэпкъ 
зэхэщIыкIыр къэзыгъэушыжахэм Iэдэм 
зэращыщым. Ар къыщыхъуа ри СССР-р 
лъэлъэжыным иджыри зэма ныфI иIэу, а 
идеологие зи цIэ къисIуам щи гуащIэгъуэм 
щыгъуэщ. Си щхьэкIэ сэ  лъэпкъ Iуэху зе-
хуэным си гъащIэр те  зухуэным щхьэусы-
гъуэ хуэхъуахэм яхэтщ Iэдэм. 

Iэдэм и ныбжьыр нобэ илъэс бжы-
гъэ дахэ жыхуаIэхэм ящыщ зым нэса-

щи, а къигъэщIам и ныкъуэм къыдэгъуэ-
гурыкIуэхэм сащыщщ. Нобэ хуэдэщ, 1983 
гъэм щIэныгъэхутэ институтым лэжьа-
пIэ сыкъыщыувам, «жэмхэгъасэ» схуэ-
хъуар IутIыж Борисрэ абырэщ, Iуэхум 
сытрагъэгушхуэу, сыткIи чэнджэщэгъу 
къысхуэхъуу я нэIэ къыстетащ. Иджы 
сэри институтым ныбжькIэ нэхъ зи нэхъы-
жьыгъуэхэм сахэувами, ноби куэдрэ абы и 
чэнджэщ сыхуэныкъуэ мэхъу икIи дапщэ-
щи щIэгъэкъуэн къысхуэхъуу апхуэдэщ. 
ХэткIи аращ Iэдэм - зыгуэр къыпхуищIэ-
ну хузэфIэкIыххэнумэ, хьэуэ къыхигъэ-
кIынукъым, езым Iуэхуу иIэр и щхьэм 
къэс ми, ахэр иригъэтIылъыкIынурэ зы-
гуэркIэ гузавэу къыбгъэдыхьам и лъэIур 
игъэзэщIэнущ. Ауэ абдеж щиухыркъым 
Гъутым и гулъытэр: минрэ имыкъалэнми, 
зыми и пщэ къримылъхьами, зыри къе-
мылъэIуами, лъэпкъ щэнхабзэм, литера-
турэм, бзэщIэныгъэм хэлъхьэныгъэ гуэр 
хуэзыщIыфа дэтхэнэми хужиIэн псалъэ 
гуапэ къегъуэт, адэкIи Iуэхум зригъэуб-
гъуну, ар иригъэфIэкIуэну трегъэгушхуэ.

Аращи, Iэдэм «лъэпкъыпсэ» цIыхущ, 
мылъку къэугъуеинымрэ нэпсеягъэмрэ 
утыкуакIуэ щыхъуа ди лъэхъэнэми къэ-
зылъхуа и лъэпкъым и нобэмрэ абы и пщэ-
деймрэ ирогузавэ, абы толажьэ. Дауи, 
Iэдэм яжь къащIимыхуу къэнакъым зи 
«гъукIэгъэсэну» щыта Шортэн Аскэрбий, 
КъардэнгъущI Зырамыку, псом хуэмыдэу 
Нало Заур сымэ. СыткIи - и лэжьы-
гъэкIи, и дуней тетыкIэкIи - Iэдэм яхуэ-
фащэщ а зи цIэ къисIуа лIы щэджащэхэм. 
Iуэры Iуатэмрэ литературэмрэ, ди хаб-
зэ-бзыпхъэхэр джыным Гъутым хуищIа 
хэлъхьэныгъэм и инагъым а IуэхухэмкIэ 
IэщIагъэлIхэр тепсэлъыхьынщ, дауи, ауэ 
сэ сызыпэрыт бзэщIэныгъэми абы хуищIа 
хэлъхьэныгъэр мащIэкъым. Адрей псо-
ри къызогъанэри, XIX лIэщIыгъуэмрэ XX 
лIэщIыгъуэм и пэщIэдзэм рэ адыгэбзэкIэ 
ятхауэ тхылъхэм ихуа уэ щыта тхыгъэхэр 
тэмэму зэхихыжу, щIэ ныгъэ и лъэны-
къуэкIэ зэрыщытыпхъэ дыдэм хуэдэу 
транскрипцэ щIауэ ди нобэрей пэжырыт-
хэм и мардэхэм игъэувэжауэ къызэ-

рыдигъэкIыжар уасэ зыхуу мыщIыфын 
 хъу гъуэ фIыгъуэшхуэщ. Ди  бзэм и тхыдэр 
зэфIэзыгъэувэжхэм а лэжьыгъэр сыт-
кIи уи дзыхь зэбгъэз хъу ну зэрыщытым 
шэч лъэпкъ къытрамыхьэжу тегъэщIа-
пIэ ящI. АдэкIи дауэ и  гугъу умыщIынрэ 
Iэ дэм IуэрыIуатэ тхыгъэхэм щелэжьым 
абыхэм жьы, гурыIуэгъуей хъуа уэ хэт пса-
лъэ куэдыкIейм я мы хьэнэхэр къихутэжу 
зэ ригъэнэIуэжам. Адыгэбзэм псалъалъэ 
зэмылIэужьыгъуэ хэр щыхузэхэтлъхьэкIэ 
сытым хуэдэу ди Iуэхур къытщигъэп сын-
щIэрэ абы!

Гъут Iэдэм и нобэрей юбилейм иро-
хьэлIэ «дауэ хуэгъэкъарууа» зыхужыпIэн 
IуэхущIафэ дахэ иIэу. Апхуэдэ зэфIэкIым 
и хэкIыпIэ нэхъыщхьэу сэ сыбжыр абы 
и лъэпкъым хуиIэ лъагъуныгъэращ. Еши 
щхьэхи имыIэу, жэщ-махуэ жимыIэу зы-
телажьэ дэ, адыгэхэм, абы и фIыщIэр 
дгъэ кIуэд хъунукъым, хуэфащэ пщIэрэ 
щIыхьрэ лъыдгъэсыжыпхъэщ. Ди жагъуэ 
зэрыхъунщи, апхуэдэ IуэхухэмкIэ адыгэр 
дыфIэрафIэкъым, ди гулъытэр мащIэщ. 
АдэкIи лъэпкъыу дыкъызэтенэну дыхуей-
мэ, дэ псом япэу зи цIэ тIэтыпхъэр Гъут 
Iэдэм хуэдэ цIыху лъэпкъыпсэхэрщ. 

БИЩIО Борис,
филологие щIэныгъэхэм я доктор.

Лъэпкъыпсэ

ЗэфIэкIышхуэ иIэр къэ  -
п    лъытэмэ, «Тхьэм хи    гъэ-
щ хьэхукIахэм ящыщщ» 
зы  ху  жаIэхэм хуэ   дэщ Iэ-
дэм. Ар щIэ ны гъэлI-къэ-
хута кIуэщ, егъэ   джа кIуэ-
гъэса кIуэщ, тха кIуэщ, уса-
кIуэщ, а псоми къадэ кIуэу, 
ныбжьэ гъуфIщ икIи лэ-
жьэгъу тыншщ. КIэщIу 
жы пIэмэ, блэкIар ди нобэм 
къе зы гъэ зэ гъыф, ар къэ-
кIуэным щIэ дзапIэ хуэ-
зыщIыф цIыху щып къэщ.

 IЭДЭМ и хьэл-щэным, и 
дуней тетыкIэм сигу къа-
гъэкIыж аддэ иджыри ды-
сабийуэ ди нэхъыжьхэм 
жа  Iэу куэдрэ зэ хэ тхыу  
щы та псалъэр - «интелли-
гент». И мыхьэнэ дыдэм 
нэхърэ нэ хъыбэ къуа-
жэдэс нэ хъыжьхэм абы 
 зэ рыратыр иу жь кIэщ 
 къы щыз гурыIуар.  «Ар ин -              
тел  ли гентщ» псалъэхэр 
 зы  гуэрым хужаIэмэ, нэ -
хъыбэу абыхэм кърагъэ-
кIыр «цIыху щыпкъэ, нэ-
щIыса, щапхъэ зытрах, 
насыпыфIэ» мыхьэнэрт. Ар 
нэхъыбэу зыхужаIэу щы-
тари щIэныгъэм пэ IэщIэ 
къуажэдэсхэр ирагъэджэ-
ну, абы цIыхум къыхузэ-
Iуих дуней телъы джэм ха-
шэну къагъэк Iуа япэ егъэ-
джакIуэхэрт. ЩIэ  ны -  
 гъэ ш хуэ зиIэ, ады гэ хэм 
зэ    ры жаIэу, «щхьэкIэ ла-
жьэ» апхуэдэ цIыхухэрт 
къэ кIуэнур зейуэ ялъытэри, 
арат пщIэ лей щIыхуащIри.

ПщIэ лей щIыхуэщIып-
хъэ куэд лъэпкъым хуи-
щIащ Гъут Iэдэм, «интел-
легент нэсщ» хужыпIэнуи 
къилэжьащ. Нобэ газете-
джэхэм езгъэцIыхуну сы-
хуейт хэхауэ ди лэжьэгъум 
пщIэ къызэрихь нэгъуэщI 
зы лъэныкъуэ - Iэдэм-узэ-
щIа  кIуэр, Iэдэм-егъэджа-
кIуэ-гъэсакIуэр зыхуэдэм. 

Псоми зэрытщIэщи, щы-
Iэ къым цIыху гъэсэн нэхъ-
рэ нэхъ гугъуи, жэуап лы-
ныгъэ нэхъыбэ зыпылъи. 
Зэи а IэнатIэр тыншу щы-
такъым, ауэ егъэлеяуэ ар 
гугъу хъуащ реформэ хэм-
рэ контрреформэхэмрэ 
цIыху   хэм я щхьэр здахьы-
нур ямыщIэжу къыщагъэ-
на ди зэманым. ЗэIумыб-
зыныгъэу нобэ ди еджапIэ-
хэм щIэлъ Iуэхугъуэ къо-
мым къыдэхуэу, щIэблэр 
гъэ сэным зи гуащIэр те-
зыухэ, ар фIым, дахагъэм 
щIэ зыгъэхъуэпсыф егъэ-
джакIуэм фIыщIэ жыг 
хуха сэну къелэжь. Япэм 
щыгъуэ цIыхубэм и гулъы-
тэу абыхэм лъагъэсыр нэ-
хъыбэт къэралым ейм 
нэхъ рэ. Иджы ар кIуэдри, 
ди жагъуэ зэрыхъущи, къэ-
ралым къахуищI гулъытэ 
мащIэм фIэкI къалъы мы-
сы жу къэнащ егъэджакIуэ-
гъэсакIуэхэр. 

Апхуэдэ щытыкIэм ди-
гъэгумэщIми, щIэныгъэлI 
псори егъэджакIуэ-гъэса-
кIуэ зэрымыхъур къыд-
гурыIуэрти, дэ - Гъут Iэ-
дэм, БакIуу Хъанджэрий, 
БищIо Борис, сэ - занщIэу 
«хьэуэ» жытIат, универси-
тетым егъэджакIуэу дра-
гъэблэгъэну дяужь къы-
щихьам. Пэжу жыпIэмэ, дэ 
тщыщ дэтхэнэри а лэжьы-

хьат, методикэми зихъуэ-
жат. Гъэсэныгъэм щыпIэ-
щIэкI щыуагъэр шэ 
къэ  уэ  жым хуэдэщ, иужь-
кIэщ узытеплъэкъукIыгъа 
Iуэхур къыщыппэкIуэ-
жыр. ИтIанэ щIалэр щы уэ-
мэ, ар ныбжьым епхьэлIэу, 
хуэбгъэгъу мэхъу, зэгуэр 
зэ  игъэзэкIуэжыну ущыгу-
гъыу. Ныбжь зиIэм и щы-
уагъэр нэхъ хьэлъэщ, пхуэ-
мыгъэзэ кIуэжыххэнри 
хэлъщ. Арат Iуэхур зытет-
щIыхьар ди къэрал универ-
ситетым къыщызэрагъэпэ-
ща кафедрэщIэм - Кавказ 
Ищхъэрэм ис лъэпкъхэм я 
литературэмрэ IуэрыIуа-
тэмрэ - и лэжьыгъэр ду нэ-
тIыну еджапIэ нэхъыщ-
хьэм и унафэщIхэр къы-
щы дэлъэIуам. Кафедрэр 
 уна   фэщI хуейт, егъэ  джа-
кIуэфIхэми хуэныкъуэт. 
Сыт хуэдэ щхьэусыгъуэ 
ды мыщIами, дауэрэ зыд-
мыхъунщIами, универси-
тетым дыкIуэн хуейуэ 
къыщIрагъэдзащ. Абы и 
рек тор Къарэмырзэ Барэс-
бий жиIа псалъэхэм дагъэ-
пIейтеят: «Мис, фэ фы щIэ-
ныгъэлIщ, къэхутэныгъэ 
куухэр ивогъэкIуэкI. Ар 
фIы дыдэщ, ауэ а фтхы 
тхылъ губзыгъэхэм еджэн, 
ахэр къызыгурыIуэн гъэ-
хьэзырын зэрыхуейм фе-
гупсысыркъэ?..» 

Апхуэдэ щIыкIэкIэ, 
илъэс зыбжанэ ипэкIэ ды-
зэгъусэу дыпэрыуващ ды-
зы щышынэ а IэнатIэм. Пэ-
жыр сытым дежи жыIэн 
 хуейщ: кафедрэр щIэт, 
ухуэкIэ иIэнури, и унэ-
тIыкIэ хъунури зэIубзу 
щыт тэкъым. Студентхэр 
егъэ джэн, гъэсэн Iуэхум 
къыдэкIуэу, абы иджыри 
центритIи къегъэщIылIэ-
жат - Адыгэ щэнхабзэм и 
центр, Балъкъэр щэнхаб-
зэм и центр. Абыхэм я лэ-
жьыгъэри зэтеублэн, уб-
зыхун хуейт. Кафедрэм и 
егъэджакIуэхэм адыгэ, 
балъ къэр литературэхэм 
къа дэкIуэу, Кавказ Ищ-
хъэрэм ис лъэпкъхэм я ли-
тературэри IуэрыIуатэри 
студентхэм ирагъэджын 
хуейт, ахэр зэрырагъэ-
джын тхылъхэмрэ методи-
кэ чэнджэщхэмри зэдмы-
гъэпэщу хъунутэкъым. 
НтIэ, мис абы и хьэлъэр 

гъэпсауэ зэригъэпэщыжри 
къыдигъэкIыжащ «Адыгэ 
эпосым и художественнэ-
стиль хабзэхэр», «Лъэпкъ 
эпосым и поэтикэмрэ и ти-
пологиемрэ» тхылъхэр, 
«Адыгэ литературэм и тхы-
дэ» щIэныгъэ лэжьыгъэ-
шхуэм хыхьа Iыхьэхэм я 
нэхъыбэр зытхари аращ. 

Псом хуэмыдэу сэбэп 
 хъуащ Кавказым щыпсэу 
лъэпкъхэм я IуэрыIуатэм 
хэлъ щхьэхуэныгъэхэр, 
ахэр зэрызэлъэIэс, сюжет-
хэмкIэ зэрызэхъуажэ щIы-
кIэхэр къэхутэным ехьэ-
лIауэ Гъутым иIэ къэх у-
тэныгъэхэр. Кафедрэм 
щы лажьэхэм дигу къеуэрт 
адыгэ (адыгей, къэбэрдей, 
шэрджэс, хэхэс адыгэ) ли-
тературэхэмкIэ зэгъэу-
Iуауэ программэ зэрыщы-
мы Iэри. А щыщIэныгъэр 
гъэ зэ кIуэжынми и гу-
ащIэ хилъ хьащ Гъутым. 
2013 гъэм дунейм къы-
техьащ «Адыгэ (къэбэр-
дей-шэрджэс) литера-
турэм и тхы дэ» курсым и 
программэ шхуэр. Абы и 
зы Iыхьэр - «Адыгэ Iуэ-
рыIуатэр» - зэхэзыгъэу-
вари Iэдэмщ. 

Гъут Iэдэм иригъаджэр 
студентхэм я закъуэкъым. 
Абы и деж я щIэныгъэм щы-
хагъахъуэ кафедрэм и лэ-
жьакIуэ ныбжьыщIэхэм, 
ас пирантхэм, магистрант-
хэм. ЩIэныгъэлIым и лек-
цэ зэхуэмыдэхэм ахэр щIэ-
су урихьэлIэнущ. Iэдэм и 
нэ Iэ щIэту абыхэм зэхалъ-
хьэ программэхэр, йолэжь 
диплом лэжьыгъэхэм, щIэ-
ныгъэ статьяхэр ятх. Ап-
хуэдэ зэдэлэжьэкIэм ехъу-
лIэныгъэ инхэр къыпокIуэ. 
ЩIэныгъэ кон  фе ренц хэм 
нэхъыбэрэ къы   щыпсалъэу, 
я статьяхэр журнал зэ хуэ-
мыдэхэм къытехуэу плъа-
гъур Гъу тым и гъэсэнхэрщ. 
Иужь илъэсхэм а цIыху 
емы зэ шыжым игъэхьэзы-
ращ филологие щIэны-
гъэхэм я кандидатрэ док-
тору 7. Абы и гъэсэнхэрщ 

пIы нэ Аслъэни. Филологие 
щIэ  ныгъэм елэ жьу нобэ ди 
республикэм исхэм яхэту 
къыщIэкIынукъым Iэдэм и 
чэнджэщ хуэмыныкъуэ, 
абы и жыIэ щIэмыдэIу. 
Къэхутэныгъэм лъабжьэ 
хуэщIыпхъэр, узэрыкIуэ-
ну гъуэгур уэзыгъэлъа-
гъурщ нобэ узэ щIакIуэ 
нэскIэ узэджэ хъунур. 
Апхуэдэ къалэн егъэзащIэ 
Гъут Iэдэм.

Мы тхыгъэ кIэщIыр щыз 
мыхъункIэ хъунущ, Iэдэм 
студентхэмрэ абы и лэжьэ-
гъухэмрэ зэрахэт щIыкIэр 
жымыIамэ. Зыми илъэ-
гъуа къым абы и макъым 
зри  гъэIэтауэ псалъэу. 
Пэжщ, «ину мыпсалъэу, 
ауэ псоми зэхахыу» пса-
лъафэу Гамзатов Расул 
къытхуигъэнар. Апхуэдэщ 
Iэдэми. Студентхэр яфIэфI 
дыдэу макIуэ икIи йодаIуэ 
абы и лекцэхэм, курс е ди-
плом лэжьыгъэ ятхынухэм 
я темэхэр къыхахын хуей 
щыхъукIи, псом япэу зы-
щIэупщIэхэр Iэдэм къи-
гъэлъэгъуахэрщ. Зи щхьэм 
пщIэ хуэзыщIыжым, пщIэ 
хуищIынущ къыдэ ла жьэ-
хэ ми ныбжьыщIэхэми. Ап-
хуэдэущ Iэдэм къэзыухъу-
реихьхэм зэрахущытыр, 
аращ пщIэ лъагэ щIиIэри. 

Кавказ Ищхъэрэм ис 
лъэпкъхэм я литерату рэм-
рэ IуэрыIуатэмкIэ кафед-
рэм и егъэджакIуэхэри а 
кафедрэм егъэщIылIэжа 
щэн хабзэ центрхэм я лэ-
жьакIуэхэри Гъут Iэдэм 
йохъуэхъу и махуэ лъа-
пIэмкIэ икIи мы псалъэ-
хэм кIэ зыхуагъазэ: «Уэ 
езыр узэхъуэхъунрэ ущIэ-
хъуэхъуэнрэ ущымыщIэу 
илъэс куэдкIэ гъуэгугъэ-
лъагъуэу дяпэ уитыну, 
Iэдэм!»

ТIЫМЫЖЬ Хьэмыщэ,
Кавказ Ищхъэрэм ис 
лъэпкъхэм я литера-

турэмрэ IуэрыIуатэмкIэ 
кафедрэм и унафэщI, 

КъБКъУ-м и профессор.

Гъут Iэдэм и гъащIэм и мыхьэнэ нэхъыщхьэр

«Уасэмрэ» пщалъэмрэ

Нало Зауррэ Гъут Iэдэмрэ. 2010 гъэ

гъэм мащIэ-куэдми щы-
гъуа зэт. БакIуур илъэс 
куэд  кIэ Къэрэшей-Шэр-
джэс къэрал университе-
тым декану щылэжьат, Би-
щIом къуажэ школым щри-
гъэджат, Гъутымрэ сэрэ 
КъБКъУ-м курс щхьэ хуэ-
хэр щытIыгъат, ауэ ахэр 
совет лъэхъэнэрт зыхиу-
быдэр. Абы лъандэрэ пед а-
гогикэм щIэ куэд къы хы-

къищтащ Гъут Iэдэм. ПIа-
лъэ кIэщIым къриубыдэу 
дерсхэр зэрегъэджыпхъэ 
программэхэр, тест лэжьы-
гъэхэр зэхилъхьащ, езыр 
зы щылажьэ щIэныгъэ-
къэ   хутакIуэ институтым 
щы зэхуихьэса и тхылъхэр 
кафедрэм къихьащ, сту-
дент хэм къагъэсэбэпын 
хуэ  дэу. Студентхэм нэхъ 
къа зэрыгурыIуэнум хуэ-

нэхъыбэу но бэ Гуманитар 
къэ  ху тэ ны гъэхэмкIэ Къэ-
бэрдей-Балъкъэр институ-
тым филологиемкIэ и къу-
дамэм щы лажьэхэр. Абы -  
 х эм ящыщщ ХьэкIуа-щэ 
Мадинэ, Бы хъу рэ Му хьэ-
мэд, Къэнэмэт Еленэ, а 
инс титутырщ щы лэжьар 
Гъутым и унафэм щIэту зи 
доктор диссертацэр зытха 
икIи пхызыгъэкIа ЦIы  -

